
Dumonda Rutishauser 

concernent la situaziun da la prostituziun en il chantun Grischun 

Resposta da la Regenza 

 

Tar la dumonda 1: Il chantun Grischun na registrescha naginas datas sistematicas 

e cumplettas davart il dumber da persunas che lavuran en il sectur dals servetschs 

sexuals. Dapi l'aboliziun da l'uschenumnà statut da sautunzas per il 1. da schaner 

2016 vegnan lavurantas e lavurants da sex che derivan da stadis da la UE/AECL, 

registrads areguard il dretg da persunas estras sco tut las autras gruppas professiu-

nalas. Per persunas che lavuran durant maximalmain 3 mais en il sectur dals ser-

vetschs sexuals, vala in'obligaziun d'annunzia. Las annunzias correspundentas 

vegnan transmessas a l'Uffizi per industria, mastergn e lavur, cura che questas 

persunas entran en plazza. In'evaluaziun statistica da questas datas tenor gruppas 

professiunalas na datti dentant betg. 

 

Tar la dumonda 2: La Polizia chantunala dal Grischun na maina betg ina statistica 

davart acziuns en connex cun lavurantas e lavurants da sex.  

 

Tar la dumonda 3: Ils servetschs socials regiunals dal chantun Grischun sustegnan 

tut las persunas cun problems persunals, famigliars u finanzials. En il center stat qua 

il discurs persunal tranter la persuna che tschertga agid e la cussegliadra u il cus-

segliader. Plinavant gida la cussegliadra u il cussegliader la persuna pertutgada a 

chattar la via entaifer las instituziuns, en cas da dumondas giuridicas ed areguard las 

pussaivladads da sustegn ch'èn avant maun. La cussegliaziun da l'Agid a victimas è 

qua per tut tgi ch'è vegnì donnegià corporalmain, psichicamain u sexualmain tras in 

delict en Svizra. Il sustegn ha lieu independentamain dal fatg, sch'i vegn inoltrada ina 

denunzia penala u betg. Plinavant vegnan las lavurantas e lavurants da sex suste-

gnids e cussegliads tras l'Agid grischun cunter AIDS (post spezialisà per prevenziun 

e cussegliaziun), tras Adebar (post grischun per sanadad sexuala e planisaziun da 

famiglia) sco er tras il Center da cussegliaziun dal Grischun (post spezialisà per dretg 

en tut ils secturs da la vita). 

 

Tar la dumonda 4: Actualmain n'ha la Regenza nagina intenziun da stgaffir in post 

da consultaziun central spezialisà mo per lavurantas e lavurants da sex. Per persu-

nas che lavuran en il sectur dals servetschs sexuals existan gia posts da cusseglia-

ziun e purschidas d'agid, uschia ch'i vegn garantì in access nunbirocratic al sustegn.  

 

  

 En num da la Regenza 
 Il president: Il chancelier: 

      

   Marcus Caduff Daniel Spadin 

 


